
ஶ்ரீகோ³குலேஶாஷ்டகம் 4

உத்³த⁴ர்தும் த⁴ரணீதலே நிஜப³லேநைவ ஸ்வகீயாம் ஜநாந்
ஆவிர்பூ⁴ய ததா² க்ரு’பாபரவஶ:ஶ்ரீவிட்²ட²லேஶாலயே ।
ய:ஶ்ரீபா⁴க³வதஸ்ய தத்த்வவிவ்ரு’தேஶ்சக்ரே ப்ரவாஹம் வச:
பீயூஷைரதிபோஷணாய ஸததம் ஶ்ரீகோ³குலேஶோऽவது ॥ 1॥
ய: புஷ்டிமார்க³க³தபா⁴வவிபா⁴வநைகம்
த³க்ஷ:ஸமக்ஷமபி ஸந்நிதி⁴ஸேவகாநாம் ।
யோ ஜ்ஞாநகூ³ட⁴ஹ்ரு’த³ய:ஸத³ய:ஸதை³வ
ஸேவாஸுக²ம் மம தநோது ஸ கோ³குலேஶ:॥ 2॥
ய: ஸேவ்ய:ஸததம் ஸதாம் நிஜப²லப்ரேப்ஸாவதா³விர்தநா-
மாசார்யோதி³தஶுத்³த⁴புஷ்டிஸுபதே² நித்யாநுகம்பாத⁴ர: ।
யத்³த்³ரு’ஷ்ட்யைவ ஹ்ரு’த³ந்த⁴காரநிசயோ யாயாத்க்ஷணாத்க்ஷீணதா-
மாநந்த³ம் முஹுராதநோது மது⁴ராகார: ப்ரபு⁴ர்வல்லநப: ⁴ ॥ 3॥
யோ மாயாமதவர்திது³ஷ்டவத³நத்⁴வம்ஸம் வசோபி⁴ர்நிஜை:

குர்வந் ஸேவகஸர்வலோகஹ்ரு’த³யாநந்த³ம் ஸதா³ போஷயந் ।
தத்³பா⁴வம் ஸுத்³ரு’ட⁴ம் கரோதி க்ரு’பயா தா³ஸைகஹ்ரு’த்³யாதயா
யாதாநாம் ஶரணம் ஹ்ரு’தா³ஸமநஸா மோத³ம் ஸதா³ யச்ச²து ॥ 4॥
ஹஸத்³வத³நபங்கஜஸ்பு²ரத³மந்த³பா⁴வார்த்³ரத்³ரு’க்
கபோலவிலஸத்³ரஜோத்³வயவிமிஶ்ரதாம்பூ³லத:³ ।
ஸமுந்நதஸுநாஸிக:ஸரஸசாருபி³ம்பா³த⁴ரோ
ஹரத்வகி²லஸேவிநாம் சிரவியோக³தாபம் க்ஷணாத் ॥ 5॥
மநோஜமது⁴ராக்ரு’திர்நிஜமநோவிதோ³தோ³த்³க³தி
க்ரு’தே ஜநமநோஹ்ரு’தௌ விரதிகாரக:ஸம்ஸ்ரு’தௌ ।
ஸ்வபா⁴வபரிபோஷகோ ப⁴வஸமுத்³ரஸம்ஶோஷக:
கரோது வரணம் ஸதா³ஸப²லமத்ர வை வல்லப:⁴ ॥ 6॥

கோ³தூ⁴மமேசகமநோஹரவர்ணதே³ஹோ
ய: கேஶக்ரு’ஷ்ணநிசயோல்லஸது³த்தமாங்க:³ ।
ஸூக்ஷ்மோத்தரீயகடிவஸ்த்ரவிராஜிதாங்க:³
ஸங்க³ம் தநோது முத³மத்³பு⁴தகோ³குலேஶ:॥ 7॥
தாதாஜ்ஞைகபராயணாஶயவிதா³ம் வர்ய: பராநந்த³தோ³
மாலா யேந ஸுரக்ஷிதா நிஜமஹாயத்நேந கண்டே²ஸதாம் ।
த⁴ர்மோ யேந விவர்தி⁴த: பித்ரு’பதா³சாரை:ஸதா³ஸர்வத:
ஸ ஶ்ரீகோ³குலநாயக: கருணயா பூ⁴யாத்³வஶே ஸேவிநாம் ॥ 8॥
ஸர்வம் ஸாத⁴நஜாதமத்ர விப²லம் நூநம் விதி³த்வா ஜநா
நித்யம் தம் ப⁴ஜத ப்ரியம் ப்ரபு⁴மயம் த்யக்த்வேதரஸ்யாஶ்ரயம் ।
தந்நாமாநி ஜபந்து ரூபமகி²லம் ஸஞ்ஜிந்தயந்து ஸ்வயம்
ஸௌக்²யம் தத்பத³பா⁴வதோऽபி⁴லஷிதம் ஸர்வம் ஸ்வத: ப்ராப்ஸ்யதே ॥ 9॥
இதி ஶ்ரீஹரிராயவிரசிதம் ஶ்ரீகோ³குலேஶாஷ்டகம் ஸம்பூர்ணம் ।

